
〈里社以少休。甫及中𡍼。忽叨改命。惟會稽之巨屏。乃今日之輔藩。顧委任之益隆。豈庸虛之克稱。臣一違天日。九閲星霜。固願入覲於關庭。然後凾〉

〈趨於官次。而臣年齡遲暮。疾病縈纏。齒髮已迫於衰殘。筋力實難於勉强。拜跪艱難。扶掖而後起。步履蹇澁。杖策而後行。此衆目之共瞻。非㣲臣之〉

〈飾說。若令冒昧而進。必致顛躋於前。虧失朝儀。干犯典憲。傳播中外。貽笑縉紳。不唯易至於人言。亦非自全於晚節。欲望睿慈收還成渙。别選帥臣。〉

〈俾退食叢祠。廉少延於殘喘。再辭免知紹興府箚子臣近凖尚書省箚子改差知紹興府。尋具辭免。續凖省箚三省同奉聖㫖不允。再凖省箚〉

〈令疾速之任。候任滿前來奏事。臣螻蟻之誡不能自已。冐干誅責。再有奏陳。伏念臣素苦是疾。向為庸醫所誤。踈利太過。氣血頓衰。四支疲憊。百節〉

〈痛楚。腰背沉重。足膝緩弱。行立坐卧。皆不能乆。拜跪登䧏。俱有所妨。舉動須人。呻吟度日。百藥偏試。效驗蔑然。兩任奉祠。方幸休養。桂林之命。從天〉

〈而下。恐涉避事。不敢牢辭。力疾之官。扶持衰悴。鞭策疲駑。二年之間。適有天幸。𡻕事洊登。民夷安業。海外雖有薄擾。随即撫定。皆賴皇威逺臨。㣲臣〉

〈獲逃罪戾。臣寳以衰病。乆留瘴嶺。惴惴然唯恐一旦濜先朝露。狼狽異郷。輙布腹心。投誠君父。伏蒙睿慈。俯從人欲。易畀近郡。遂獲生還。隆天厚地〉

〈之恩。粉膏𪊘軀不足以報萬一。臣以弱待闕次。未敢右控祠請。甫及中途。忽間改命。震懼惶惑。不知所圖。竊惟會稽輔郡。宻拱行都。委寄之隆。又非〉

〈桂林之比。桂林憂責雖重。職務善簡。可以藏拙養疴。今會稽地大事夥。賦重民頑。獄訟之繁。應酬之冗。不啻十倍。决非殘廢待盡之人所克勝任。兼臣〉

〈所苦之疾。日甚一日。自去冬春作之後。全然不能拜起。必酒扶掖。十目所睹。怵惕靡皇。若令勉强而前。决有顛隮之患。旁招物議。自速罪愆。故臣披〉

〈𤁋血誠。不敢有隠。如一語矯偽。甘坐欺罔之誅。伏望聖慈。寮臣誠實。憐臣衰病。改畀祠禄。俾歸四里。尋訪醫藥。少延餘齡。異時賤疾稍損可以支持。〉

〈誓竭犬馬之力以圖報効。洊瀆天威。罪在不赦。東望關庭。無任祈哀俟命。激切之至。　辭免知鎮江府箚子伏凖尚書省箚子。六月十九日三省〉

〈同奉聖㫖除華文閣待制。知鎮江府。臣聞命震懼。無地措躬。臣世受國恩。身叨法從。當君相有為之日。正臣子致命之秋。况蒙朝廷不以為不才。簡〉

〈㧞任使。固願捐軀盡瘁圖報萬分。伏念臣素有腰足之疾已十餘年。數年以來每𡻕必發。發即瀕死。平時無事。四肢沉重。百節酸痛。倦之無力。舉動〉


〈須人。拜跪艱難。扶掖而後起。步履蹇澁。杖策而後行。間居二年。謝絶賔客。風雨寒暑。未嘗出門户。一意休養。少延殘齡。今京口西地。當長江一面之〉

